
P U T R A J A Y A 22 Okt. - Pertemuan 
yang dinanti-nanti antara Datuk Seri Abdu l -
lah A h m a d Badawi dan Tun Dr . Mahathir 
Mohamad menjadi kenyataan hari i n i apa-
bi la kedua-duanya bertemu di kediaman ras-
mi Perdana Menteri di Kompleks Sri Per-
dana di sini. 

Utusan Malaysia difahamkan pertemuan 
dua jam itu berlangsung dalam suasana cu-
kup mesra. Para pemerhati menyifatkan ia 
diadakan tepat pada masanya dalam sema-
ngat Ramadan dan Aidi l f i t r i yang menjelang 
tiba. 

"Saya berpuas hati dengan pertemuan itu,' ' 
kata Dr . Mahathir, 81, kepada pemberita di 
kediamannya di The Mines, Seri Kembangan 
dekat sini. 

Turut hadir ialah dua anaknya, Datuk 
Mokhzani dan Datuk Mukhr iz . 

Pertemuan yang bermula puku l 3 petang 
i tu diadakan atas inisiatif beberapa pihak, 
termasuk Majlis Bekas W a k i l Rakyat (Muba-
rak), bagi meredakan ketegangan dalam hu-
bungan antara mereka. 

Dr . Mahathir yang menaiki kereta Merce-
des-Benz warna hitam dengan nombor pen-
daftaran J C J 3 dilihat meninggalkan pekara-
ngan kediaman Perdana Menter i melalui 
laluan persendirian pada pukul 5.10 petang. 

Beliau yang berkemeja lengan pendek ber-
corak petak-petak sempat melemparkan se-
nyuman kepada wartawan dan jurugambar. 
Dr . Mahathir yang duduk di tempat duduk 
depan kereta itu tidak memberhentikan ken-
deraan. 

Menurut Dr. Mahathir lagi, beliau telah 
memberitahu Abdul lah apa yang 'terbuku 
dalam hatinya' berhubung langkah-langkah 
kerajaan yang tidak menggembirakannya. 

"Dia (Abdullah) telah mencatatkan dalam 

buku kecilnya dan saya harap kemudian in i mung-
k i n ada tindakan tertentu akan diambil," katanya. 

Sebelum ini, bekas Perdana Menter i itu yang 
memimpin negara selama 22 tahun mengkritik 
kepimpinan Abdul lah alas beberapa keputusan-
nya termasuk pembatalan Jambatan Indah bagi 
menggantikan Tambak Johor yang menghubung-
kan Malaysia dan Singapura. 

Ditanya apakah beliau gembira dengan perte-
muan itu, Dr. Mahathir berkata: "Saya tidak boleh 
kata saya gembira, tapi saya berpuas hati." 

Pada mulanya terdapat khabar angin menyatakan 
kedua-dua pemimpin itu dijadualkan bertemu di 
kediaman peribadi Abdullah di Presint 10, namun 
akhirnya ia berlangsung di Sri Perdana. 

Para penganalisis turut menyatakan bahawa 
pertemuan itu "mempunyai signifikannya bagi 
menjamin kestabilan politik, sosial dan ekonomi 
negara, terutamanya dalam suasana serantau 
yang tidak menentu. 

Pada 18 Oktober lalu, Abdullah berkata, beliau 
sedia bertemu dengan Dr. Mahathir sebelum Har i 
Raya Aidilfi tr i bagi mendengar pandangan bekas 
Perdana Menteri itu terhadap kepimpinan beliau. 

Perdana Menteri berkata, beliau berharap perte-
muan i tu yang pertama sejak Dr . Mahathir meng-
kritik beliau secara terbuka sejak awal tahun ini 
"akan membawa kebaikan kepada semua." 

Dr. Mahathir sebelum in i berkata beliau akan 
membangkitkan beberapa isu "yang terpendam di 
hatinya" sejak menyerahkan tugas kepada A b d u l -
lah pada 2003. 


